
අපරාධසහස්රාණි  ක්රියංතේऽහර්නිශං  මයා  ।
දාසෝऽයමිති  මාං  මත්වා  ක්ෂමස්ව  පරමේශ්වරි  ॥  1 ॥

ආවාහනං  න  ජානාමි  න  ජානාමි  විසර්ජනම්  ।
පූජාං  චෛව  න  ජානාමි  ක්ෂම්යතාං  පරමේශ්වරි  ॥  2 ॥

මංත්රහීනං  ක්රියාහීනං  භක්තිහීනං  සුරේශ්වරි  ।
යත්පූජිතං  මයා  දේවි  පරිපූර්ණං  තදස්තු  මේ  ॥  3 ॥

අපරාධශතං  කෘත්වා  ජගදංබේති  චෝච්චරේත්  ।
යාං  ගතිං  සමවාප්නෝති  න  තාං  බ්රහ්මාදයඃ  සුරාඃ  ॥  4 ॥

සාපරාධෝऽස්මි  ශරණං  ප්රාප්තස්ත්වාං  ජගදංබිකේ  ।
ඉදානීමනුකංප්යෝऽහං  යථේච්ඡසි  තථා  කුරු  ॥  5 ॥

අජ්ඤානාද්විස්මෘතේර්භ්රාංත්යා  යන්න්යූනමධිකං
කෘතම්  ।
විපරීතං  ච  තත්සර්වං  ක්ෂමස්ව  පරමේශ්වරි  ॥  6 ॥

කාමේශ්වරි  ජගන්මාතඃ  සච්චිදානංදවිග්රහේ  ।
ගෘහාණාර්චාමිමාං  ප්රීත්යා  ප්රසීද  පරමේශ්වරි  ॥  7 ॥

යදක්ෂරපදභ්රෂ්ටං  මාත්රාහීනං  ච  යද්භවේත්  ।
තත්සර්වං  ක්ෂම්යතාං  දේවි  ප්රසීද  පරමේශ්වරි  ॥  8 ॥

ගුහ්යාතිගුහ්යගෝප්ත්රී  ත්වං  ගෘහාණාස්මත්කෘතං
ජපම්  ।
සිද්ධිර්භවතු  මේ  දේවි  ත්වත්ප්රසාදාන්මහේශ්වරි  ॥
9 ॥

සර්වරූපමයී  දේවී  සර්වං  දේවීමයං  ජගත්  ।
අතෝऽහං  විශ්වරූපාං  ත්වාං  නමාමි  පරමේශ්වරීම්  ॥  10 ॥

ඉති  අපරාධක්ෂමාපණස්තෝත්රං  සමාප්තම්  ॥

